
Uvod

Informisanost o nivou treniranosti sportista, te uzrocima 
i posljedicama takvog stanja, bitna je za njihov uspjeh. Pozna-
to je da fudbaleri u igri ostvare veći broj kratkih sprinteva, te 
da primjenjuju različite načine vođenja lopte, pravolinijski i 
sa promjenom smjera kretanja. Struktura agilnosti s loptom je 
mnogo složenija u odnosu na takvo kretanje bez lopte (Sporiš, 
Milanović, Trajković, & Joksimović, 2011). Brzina i eksploziv-
na snaga se smatraju preduslovom za uspjeh u omladinskom 
fudbalu (Reilly, Bangsbo, & Franks, 2000), naglašavajući pri-
tom ubrzanja na kratkim udaljenostima. 

Visina i tjelesna težina su značajno povezane sa fi zičkom 
izvedbom u slučaju mladih fudbalera ( Mathisen & Petersen, 
2015). Ipak se sa sigurnošću ne može izolovati neka osobinu ili 
sposobnost koja donosi odlučujuću prednost u utakmici. Fud-
baleri su tjelesno lakši od osoba koje žive sedentarnim nači-
nom života (Popović, Akpinar, Jaksic, Matic, & Bjelica, 2013), 
ali i niži u odnosu košarkaše, odbojkaše i rukometaše juni-
orske kategorije (Masanovic & Vukasevic, 2009; Masanovic, 
2018). Međutim, u sportovima gdje se traži velika brzina kre-
tanja, nagla promjena pravca u velikoj  brzini kretanja, grubi 

sudari sa protivnikom (fudbal i hokej), tjelesna visina ne samo 
da nije dominantna, nego je u određenoj  mjeri i nepovoljna 
(Bjelica & Fratrić, 2011).

Međusobni odnos tjelesne visine i težine (body mass in-
dex), te udio masne komponente (% fat mass) u ukupnoj tjele-
snoj masi, za trenere može biti važna informacija. Optimalne 
vrijednosti BMI-a mogu rezultirati u poboljšanju opšteg nivoa 
tjelesne i anaerobne snage (Nikolaidis, 2014). Fudbaleri ima-
ju povoljan sadržaj mišića sa niskim nivoom tjelesnih masti 
(Popovic, Bjelica, Jaksic, & Hadzic, 2014). Ipak, višak tjelesnih 
masti stvara nepotreban teret i umanjuje učinkovitost u igri, te 
značajno narušava elemente tehnike mladih fudbalera (Nem-
čić, Fiorentini, & Sporiš, 2018). Vrijednosti tjelesnih masti za 
vrhunske fudbalere su u prosjeku 7-12%, te su niže nego u slu-
čaju sedentarnih ljudi, ali su takođe više u odnosu na trkače 
u sportovima izdržljivosti (Shephard, 1999.). Pored optimali-
zacije voluminoznosti mišića, na količinu potkožnog masnog 
tkiva se može uticati dopunskim treningom (Conroy i Earle, 
2000), i to djelovanjem u pravcu njene redukcije.

S obzirom da se takmičenja omladinskih liga organizuju 
shodno hronološkoj, a ne biološkoj starosti, često se pojedinci 

selekcionišu na temelju dominantnih morfoloških karakteri-
stika. Opravdanost ovakvog postupka ima samo kratkoročne 
benefi te koji mogu biti iskazani kroz stav da teži igrači imaju 
snažniji udarac po lopti i veću sposobnost sprintanja (Wong, 
Chamari, Dellal, Wislőff , 2009), međutim ovakav pristup ne 
može imati opravdanost sa gledišta dugoročnog procesa ra-
zvoja igrača.

Metode

Metodom slučajnog odabira sačinjen je uzorak ispitanika 
(n=22) iz populacije fudbalera juniorske kategorije najkvali-
tetnijih takmičenja u Bosni i Hercegovini (prosječna starost 
17,41±0,51; prosječna visina 179.6±5.0 cm; prosječna teži-
na 71,2±7,2 kg). Osnovni uslov za izbor ispitanika je igrački 
staž (>5 godina), te 70% učešća u trenažnom i takmičarskom 
procesu za prethodnu godinu. Ispitanici su prije testiranja 
upoznati sa temeljnim odredbama Helsinške deklaracije, te 
su dobrovoljno pristali na testiranje, uz mogućnost odustaja-
nja u bilo kojem trenutku. Golmani su izostavljeni iz uzorka 
ispitanika s obzirom da, po svojoj morfologiji i specifi čnosti 
zadaća u igri, odstupaju od igrača u polju (S. Gil, J Gil, Ruiz, 
A. Irazusta, & J. Irazusta, 2007; Gjonbalaj, Georgiev, & Bjelica, 
2018).

Testiranje je obavljeno u prvom pripremnom dijelu se-
zone, na umjetnoj travi. Istom je prethodilo standardizovano 
zagrijavanje (jogging 5 minuta, dinamičko/statičko istezanje 7 

minuta i istrčavanja sa postepenim akceleracijama brzine do 
90% 3 minuta). Korišteno je ukupno 7 varijabli: visina tijela 
(cm); težina tijela (kg); indeks tjelesne mase (BMI); udio ma-
sne komponente (%); 0-10m sprint (s); 0-30 vođenje lopte (s) 
i slalom vođenje lopte (s). Mjerenje visine je izvršeno pomoću 
antropometra (model Holtain, 610), a prema uputama Me-
đunarodnog biološkog programa. Korištenjem digitalne vage 
Tanita (model BC-420MA) dobivene su vrijednosti tjelesne 
težine, tjelesnih masti i BMI-a. Tretirani testovi za procjenu 
situaciono-motoričkih sposobnosti u fudbalu zadovoljavaju 
metrijske karakteristike (Sporiš, 2007). Za mjerenje vremena 
je korišten sistem fotoćelija (model Micro-gate). 

Za sve varijable izračunata je prosječna vrijednost (A.S.), 
apsolutno odstupanje (± S.D.). K.S. testom je provjerena dis-
tribucija rezultata. Povezanost tretiranih varijabli je izračunata 
pomoću Pearsonovog linearnog koefi cijenta korelacije. Sta-
tistička značajnost je prihvaćen na nivou p≤0,05. Kvadriranjem 
dobivenih vrijednosti izračunati su koefi cijenti determinacije 
koji ukazuju na dio zajedničke varijanse varijabli tjelesne kom-
pozicije i specifi čno-motoričkih sposobnosti fudbalera.

Rezultati

Statistički značajne veze uočene su između tjelesne težine 
i eksplozivne snage tipa sprinta 10m (r=.473; p<.05), te indek-
sa tjelesne mase i eksplozivne snage tipa sprinta 10m (r=.576; 
p<.01).

Legenda: Mean – aritmetička sredina; S.D. – standardna devijacija

Tabela 1. Deskriptivni pokazatelji mjera tjelesne kompozicije i 
situaciono-motoričkih sposobnosti mladih fudbalera

Mean S.D.

Tjelesna visina (cm) 179.6190 5.04456
Tjelesna težina (kg) 71.9455 7.14701
Indeks tjelesne mase 22.3136 1.77396
Tjelesne masti (%) 6.2682 2.09043
0-10m sprint (s), 1.8727 .10058
0-30 vođenje lopte (s), 4.5555 .25220
Slalom vođenje lopte (s) 9.7732 1.25304

Apsolutne vrijednosti dobivenih koefi cijenata ukazuju na 
srednje jak intenzitet veze pozitivnog smjera. Koefi cijenti deter-
minacije ukazuju na zajednički dio varijanse od 22% između tjele-

sne težine i eksplozivne snage tipa sprinta 10m, odnosno 33% iz-
među indeksa tjelesne mase i eksplozivne snage tipa sprinta 10m. 
Preostale tretirane varijable međusobno ne koreliraju (p>.05).

Legenda: * - Nivo statističke značajnosti 0.05; ** - Nivo statističke značajnosti 0.01

Tabela 2. Linearni koefi cijenti povezanosti između mjera tjelesne kompozicije i situaciono-motoričkih 
sposobnosti mladih fudbalera

0-10m sprint (s) 0-30 vođenje lopte (s) Slalom vođenje lopte (s)

Tjelesna visina (cm)
- .122 - .094 - .195
.597 .686 .397

Tjelesna težina (kg)
.473* .121 .148
.026 .592 .510

Indeks tjelesne mase
.576** .053 .135
.005 .813 .549

Tjelesne masti (%)
.422 - .052 .015
.050 .817 .948

Diskusija

Prosječni rezultati varijabli za procjenu tjelesne kompozi-
cije se mogu smatrati optimalnim za juniorski uzrast fudba-
lera (Tabela 1). Prosječni rezultati tjelesne visine i težine, te 
njihovog međusobnog odnosa, se podudaraju sa prethodnim 

istraživanjima (Masanovic, T. Bavcevic, & I. Bavcevic, 2019), te 
bez obzira na slične vrijednosti indeksa tjelesne mase, može se 
konstatovati da sportisti juniorske kategorije imaju znatno ni-
že vrijednosti udjela masne komponente u odnosu na nespor-
tiste. Wong i sar. (2009) navode da vrijednosti BMI-a ne mogu 



BODY COMPOSITION AND SPECIFIC MOTOR MOVEMENTS OF JUNIOR FOOTBALLERS | I. BAJRAMOVIC ET AL.

J. Anthr. Sport Phys. Educ. 3 (2019) 2 27

biti dobar pokazatelj s obzirom da ukazuju na odnos tjelesne 
visine i težine, ali ne i sastava tijela kojeg čine masna i nema-
sna komponenta (mišići i skelet). Takođe, prosječni rezultati 
su blago veći u odnosu na rezultate mladih fudbalera (Arifi , 
Bjelica, & Masanovic, 2019), odnosno niži u odnosu fudbalske 
klubove koji se takmiče u najkvalitenijim nacionalnim ligama 
Crne Gore, Kosova i Bosne i Hercegovine (Bjelica & Gardase-
vic, 2019; G ardasevic, Bjelica & Vasiljevic, 2019; Gardasevic, 
Bjelica & Vasiljevic, 2019a). 

Uočeni intenzitet i smjer veza između eksplozivne snage 
tipa sprinta sa tjelesnom težinom, odnosno indeksom tjele-
sne mase, potvrđuje rezultate dobivene u prethodnim istraži-
vanjima (Brahim, Bougatfa, & Mohamed, 2013; Mathisen & 
Petersen, 2015). Posmatrajući sa stanovišta prakse, pojedine 
komponente tjelesne kompozicije mogu djelovati kao faktori 
koji olakšavaju ili otežavaju izvođenje različitih kretnih zadat-
ka. Tjelesna visina, pogotovo u korelaciji sa težinom tijela, ima 
bitan uticaj na one varijable skokova i trčanja kod kojih, posli-
je savladavanja inertnosti tijela na početku izvođenja kretnog 
zadatka, postoji i dalje kretanje u istom pravcu (Kurelić, Mo-
mirović, Stojanović,  Radojević, &  Viskić-Štalec, 1975). Kao 
takve mogu biti remeteći faktor u razvijanju početnog ubrza-
nja, koje se (Stroyer, Hansen, & Klausen, 2004) dešava svakih 
90 sekundi u fudbalskoj igri, pri čemu su (Barros, Valquer, & 
Sant’anna, 1999.) udaljenosti u 49% slučajeva kraće od 10 me-
tara. 

Odsustvo značajnije veze između nivoa masne komponen-
te i testa za procjenu eksplozivne snage tipa sprinta se ne po-
dudara sa nekim prethodnim istraživanjima (Gil i sar., 2007). 
Međutim, za očekivati je bilo, možda, utvrditi veći intenzitet 
povezanosti nivoa specifi čnih motoričkih sposobnosti fud-
balera u odnosu na tjelesnu kompoziciju, sagledavajući neka 
prethodna istraživanja (Wong i sar., 2009; Mathisen & Peter-
sen, 2015; Hyka, Bicoku, Mysliu, & Cuka, 2017). Vjerovatno 
da za kvalitetnu realizaciju specifi čnih kretnih struktura u fud-
balskoj igri nije dovoljno biti sposoban samo brzo trčati, nego 
i posjedovati vještinu baratanja loptom. Za pretpostaviti je da 
osjećaj za kontrolu lopte u određenoj mjeri doprinosi njenom 
brzom vođenju. Pored tjelesnih i motoričkih odlika, Bjelica 
(2015) naglašava i nivo intelekta pri savladavanju složenog 
motoričkog kretanja. 

Zbog učestalije trenažne aktivnosti kroz situacioni rad za-
snovan na modelu igre (treninzi i utakmice), gdje se teži ka 
rješavanju fudbalskog problema, usvojenost tretiranih kreta-
nja je možda na nižem nivou u odnosu na one koji se realno 
realizuju u uslovima stvarne igre, gdje su prisutni protivnici, 
saigrači, pravila, te ostali elementi fudbalske igre. Slabija utre-
niranost fudbalera je takođe moguća s obzirom na realizaciju 
testiranja u prvom dijelu pripremnog perioda. Kvalitet speci-
fi čnih kretnih struktura je vjerovatno izraženiji u toku takmi-
čarskog perioda obzirom da su tada prisutni kako treninzi ta-
ko i utakmice sa visokim takmičarskim zahtjevima. Tereni sa 
umjetnom travom su mogli bitnije uticati na konačne rezultate 
istraživanja, s obzirom da je kontrola lopte otežana. 

U konačnici se može zaključiti da teži igrači optimalnog 
indexa tjelesne mase ostvaraju zajedničko djelovanje pri sprin-
tanju na kratkoj dionici. Visina tijela ne ostvaruje značajniji 
udio pri realizaciji specifi čnih fudbalskih kretnji. Povoljna tje-
lesna kompozicija nije dovoljna za objašnjenje kvaliteta izved-
be specifi čnih fudbalskih zadataka sa loptom.

